
«Հայաստանի Հանրապետության դրամանիշերի
վճարունակության, հնամաշության
հատկանիշները: Հայաստանի
Հանրապետության տարածքում գործող
բանկերում կանխիկ դրամով կատարվող
գործառնությունները» կանոնակարգ 9-ը
հաստատելու մասին

Հայաստանի Հանրապետության
 կենտրոնական բանկի խորհուրդ

Որոշում թիվ 40-Ն

15.03.2016

«Հայաստանի Հանրապետության դրամանիշերի վճարունակության, հնամաշության
հատկանիշները: Հայաստանի Հանրապետության տարածքում գործող բանկերում

կանխիկ դրամով կատարվող գործառնությունները» կանոնակարգ 9-ը հաստատելու
մասին

  Հրապարակման ամսաթիվ՝ 02.05.2016

Նպատակ ունենալով կազմակերպել Հայաստանի Հանրապետության դրամանիշերի
շրջանառությունը,  կասկածելի  դրամանիշերի  փորձաքննությունը,  Հայաստանի
Հանրապետության  բանկային  համակարգում  կանխիկ  դրամով  իրականացվող
գործառնությունները  և  կանխիկ  դրամի  ինկասացիան,  ինչպես  նաև  հստակեցնել
Հայաստանի Հանրապետության դրամանիշերի վճարունակության և հնամաշության
չափանիշները,
հիմք  ընդունելով  «Հայաստանի Հանրապետության  կենտրոնական բանկի  մասին»
Հայաստանի Հանրապետության օրենքի 20-րդ հոդվածի «ե» կետը, 5-րդ հոդվածի 1-
ին  մասի  «գ»  կետը,  20-րդ  հոդվածի  «իբ»  և  «իդ»  կետերը  և  45-րդ  հոդվածը,
«Ինկասացիայի մասին» Հայաստանի Հանրապետության օրենքի 8-րդ հոդվածի 1-ին



մասը,
ղեկավարվելով  «Իրավական  ակտերի  մասին»  Հայաստանի  Հանրապետության
օրենքի  16-րդ  հոդվածով`  Հայաստանի  Հանրապետության  կենտրոնական  բանկի
խորհուրդը

Ո ր ո շ ու մ է .

1.  Հաստատել  «Հայաստանի Հանրապետության դրամանիշերի վճարունակության,
հնամաշության  հատկանիշները:  Հայաստանի  Հանրապետության  տարածքում
գործող բանկերում կանխիկ դրամով կատարվող գործառնությունները» կանոնակարգ
9-ը՝ համաձայն Հավելվածի:
2.  Ուժը կորցրած ճանաչել  Հայաստանի Հանրապետության կենտրոնական բանկի
խորհրդի  2005  թվականի  ապրիլի  26-ի  ««Հայաստանի  Հանրապետության
տարածքում գործող բանկերում կանխիկ դրամով կատարվող գործառնությունները»
կանոնակարգ 9-ը հաստատելու մասին» թիվ 199-Ն որոշումը:
3. Սույն որոշումն ուժի մեջ է մտնում հրապարակման օրվան հաջորդող տասներորդ
օրը:

Հայաստանի Հանրապետության
կենտրոնական բանկի նախագահ                           Արթուր Ջավադյան

